
PRAKATA PENERBIT

Dengan nama Allah yang Maha Pemurah lagi Maha Mengasihani.
Segala puji bagi Allah, Tuhan yang mencipta, memiliki dan mentadbir
seluruh alam. Selawat dan salam dipanjatkan kepada junjungan Kita,

Saidina Rasulullah £z, penghulu segala para Rasul dan Nabi &),

semulia-mulia makhluk Allah di sisi Allah, rahmat-Nya buat semua

makhluk, serta buat ahli keluarga dan para Sahabat &,

Amma ba d:

Pihak penerbit memanjatkan rasa syukur kepada Allah % di atas
nikmat dan taufik-Nya, maka kami sekali lagi dapat menerbitkan buah
tangan Dr. Abdullaah Jalil dalam bidang penulisan berkaitan
muamalat. Buku ini merupakan terjemahan bagi bahagian Muamalat
dari Matan Abt Shuja‘. Pihak penerbit berharap agar buku ini dapat
memberi manfaat kepada seluruh umat Islam dalam menambah
pengetahuan dan penghayatan mereka terhadap asas muamalat,
turath serta perkara-perkara yang berkaitannya. Kami memohon maaf
sekiranya terdapat sebarang kekurangan atau kesilapan daripada
pihak kami dalam menerbitkan buku ini. Edisi pertama buku ini juga
dikongsikan dalam bentuk PDF kepada semua pihak agar
kandungannya dapat dimanfaatkan seluasnya. Semoga Allah

menerima usaha kami yang sedikit ini.

Wisdom Publication, Nilai.



PRAKATA PENULIS

Dengan nama Allah yang Maha Pemurah lagi Maha Mengasihani.
Segala puji bagi Allah, Tuhan yang mencipta, memiliki dan mentadbir
seluruh alam. Selawat dan salam dipanjatkan kepada junjungan Kita,

Sayyidina Rasulullah £z, penghulu segala para Rasul dan Nabi s,

semulia-mulia makhluk Allah di sisi Allah, rahmat-Nya buat semua

makhluk, serta buat ahli keluarga dan para Sahabat &,

Amma ba d:

Segala puji bagi Allah di atas limpah kurnia dan taufik-Nya, maka
penulis dapat menyiapkan edisi pertama bagi buku bertajuk “Matan Abrt
Shuja’: Bahagian Muamalat” ini. Buku ini merupakan terjemahan bagi
bahagian Muamalat dari Matan Ab1 Shuja’ — sebuah matan asas figh
yang sangat masyhur di dalam mazhab Syafie. Matan ini
sememangnya dikenali sebagai anak tangga asas bagi pembelajaran
figh mazhab Syafie. Buku ini digunakan sebagai buku rujukan bagi
subjek Figh Muamalat | di Fakulti Ekonomi dan Muamalat, Universiti
Sains Islam Malaysia (USIM) untuk program talaqqr turath. Semoga
Allah 4 menerima hasil usaha yang kerdil ini dan mengampunkan
segala kecuaian, kesalahan dan kekurangan yang berlaku dalam
menyiapkan buku ini. Akhir kata daripada penulis: Selamat membaca

dan mengambil manfaat. Jangan lupakan kami dalam doa kalian.

Dr. Abdullaah Jalil

PENDAHULUAN

>

Dengan nama Allah, yang Maha Pemurah, lagi Maha Mengasihani.
Segala puji bagi Allah, Tuhan yang mencipta, memiliki dan menguasai

seluruh alam ini serta mengutuskan para Rasul 35 untuk memimpin

manusia dan jin kepada hidayah-Nya dan mendidik mereka di atas

Syariat-Nya.

Selawat dan salam ke atas junjungan kita Sayyidina Muhammad al-
Nabrt al-UmmT al-Ndr al-Ma‘'sim # dan ke atas ahli keluarga dan para

sahabat Baginda &%, serta orang-orang yang menuruti jejak langkah

mereka sehingga ke hari kiamat.
R

Pengajian ilmu Figh Muamalat adalah salah satu tuntutan fardu ain

yang perlu dilakukan oleh semua umat Islam yang mukallaf (baligh dan

berakal). llmu Figh Muamalat ini dapat membimbing umat Islam

melakukan urusniaga melalui akad-akad muamalat dan mengetahui

hak serta tanggungjawab berkaitan akad-akad tersebut.

Buku ini disediakan bagi membantu pengajian Figh Muamalat
berteraskan ilmu turath mazhab Syafie dengan mengekalkan teks
asalnya. Oleh kerana itu, teks asalnya di dalam bahasa arab
dikekalkan dan disertakan bersama terjemahannya. Bagi
menambahkan manfaat buku ini, penulis juga meletakkan beberapa

bab pengenalan berkenaan: (i) konsep matan ilmu, (ii) latar belakang

pengarang dan (iii) kedudukan matan ini di dalam disiplin ilmu figh
mazhab Syafie. Kerangka perbincangan buku ini diterangkan secara

terperinci di dalam gambar rajah 1 di bawah.

Gambar Rajah 1: Kerangka Topik Perbincangan Buku Ini

Latar belakang
Konsep matan >| ringkas Imam Abi : KedxgtTJléa;]rle\élgtan

iimu Shuja’

\/

Mugaddimah
Matan Abt Shuja’

Kitab al-Sabq wa

— s Kitab al-Buyd —> al-Ramy

Pembinaan ilmu Islam dengan pembelajaran matan asas adalah
merupakan pendekatan yang terbukti berkesan bagi pengukuhan asas
kefahaman bagi sesuatu disiplin. la adalah sistem pengajaran dan
pembelajaran yang telah dipraktikkan zaman berzaman sejak hampir

seribu tahun dahulu.

Matan adalah merupakan: (i) pengenalan asas, (i) kerangka asas
(mapping) dan (iii) formulasi asas bagi sesuatu ilmu. la juga terhasil
dan tersusun melalui kematangan ilmu penulisnya dan perbincangan
yang belaku di dalam bidang ilmu tersebut. la adalah ibarat peta iimu
pertama bagi memandu perjalanan seorang penuntut ilmu agar
pencariannya menjadi mudah di peringkat awal dan mencapai tujuan

di akhirnya.



KONSEP MATAN ILMU

[1] Peringkat Penulisan limu

Tiga (3) peringkat penulisan ilmu di dalam tradisi pengajian ilmu-ilmu

turath Islam adalah seperti berikut:

1. Matn (Matan)
2. Sharh (Syarahan/ Huraian)
3. Hashiyah

Sebagali contoh:

Peringkat Tajuk Pengarang

Matan Al-Ghayah wa al-Taqrib/ Al- Al-Imam al-Qadi Abd
Ghayah fT al-Ikhtisar/ Matn Abi Shuja“ (w.593H)
Shuja’

Syarahan Fath al-Qarib al-Mujib fi Sharh Al-Imam Ibnu Qasim
Alfaz al-Taqgrib/ al-Qawl al- al-Ghazzi (w.918H)
Mukhtar fi Sharh Ghayat al-
Ikhtisar

Hashiyah Hashiyat al-Bajurt ‘ala Sharh al- Al-Imam lbrahim al-
‘Allamah Ibn Qasim ‘ala Matn BajarT (w.1276H)
Abt Shuja’

Sebahagian ulama’ pula menambah dua (2) peringkat berikut:

4. Tagrir

5. Tagqrir ‘ala al-Taqgrir



[2] Definisi Matan (Matin)

Kalimah “matan” (matn) boleh didefinisikan dari sudut bahasa dan

istilah.

2.1 Bahasa

Matan (matn dan kata jamaknya: mutin) adalah kata terbitan (masdar)
yang berasal dari kata kerja matana. Dari sudut bahasa, matan

(matana) mempunyai beberapa makna seperti berikut:

1. Sumpah (Halafa)
2. Menetap (Agama)
3. Panjang/ Berterusan (Madda)

4. Kata-kata atau lafaz asal

Matan (matn) juga merupakan kata terbitan (masdar) dari kata kerja

matuna yang memberi maksud [ai-va‘ani:
:gjé' 4.1.7;.\21 u;.\../p

“Menjadi keras, teguh dan kuat.”

Di antara nama-nama Allah ialah “al-Matin” yang bermaksud “Yang
Maha Teguh Kekuatan-Nya” atau “Yang Maha Kuat Kukuh

Kekuasaan-Nya.” Allah 4 berfirman (al-Dzariyat: 58):

& Sisgih S 35 A Gy d

“Sesungguhnya Allah Dia lah sahaja Yang Memberi rezeki
[kepada sekalian makhluk-Nya, dan Dia lah sahaja] Yang
Mempunyai Kekuasaan yang tidak terhingga, lagi Yang Maha
Kuat Kukuh Kekuasaan-Nya.”



Menurut al-lmédm Ibnu Faris al-Qazwini al-Razi (w.329) di dalam
“Mu‘jam Magayis al-Lughah”:

- Py 3 _ _ _ 0 % 2 _ oG, o,
Jb3 sllsal 5o o AN G5 2 I 3oy fums Joof o015 2005 2

Z

“‘Huruf mim, t&’ dan ndn adalah merupakan asal yang sahth
(tanpa huruf ‘illah) lagi satu, yang menunjukkan kepada
kekerasan/ kekuatan di dalam sesuatu perkara, bersama [sifat]

berterusan dan panjang.”

Kaitan makna di antara matan dan definisi bahasanya menunjukkan
bahawa matan adalah merupakan jalan yang penting bagi kekukuhan
iImu dan keberkekalannya. Dalam erti kata lain, seorang yang
menguasai matan-matan ilmu akan mempunyai ilmu yang kukuh dan
kekal.

2.2 Istilah

Dari sudut istilah pula, matan didefinisikan sebagai:

S C;EJ! Sids
“Sesuatu penulisan ilmu yang bukan merupakan syarahan atau

hashiyah.”

Matan juga boleh disamakan dengan mukhtasar ‘ilmr (atau ringkasan
iImu) dan boleh didefinisikan sebagai:

})‘ 0

HR ATV
“Sesuatu yang sedikit/ pendek lafaznya, namun banyak atau luas

atau mendalam maknanya.”

Dr. Isma‘ll ‘Abd "‘Abbas (2019) mendefinisikan matan sebagai:

“‘Kalimah-kalimah ringkas di dalam risalah yang kecil, yang
menghimpunkan sebutan yang mudah dan ayat yang indah, juga
menghimpukan lafaz yang ringkas dan makna yang banyak/luas,
disusun dalam bentuk nathr (ayat biasa) atau nazm (rangkap
syair), pada kebiasaannya ia tidak mengandungi huraian dan
perincian seumpama shawahid (bukti/hujah sokongan) atau

contoh-contoh, melainkan pada kadar yang sangat diperlukan.”
[3] Jenis-jenis Matan limu

Jenis-jenis matan ilmu boleh dibahagikan dari dua sudut iaitu:

()  Bentuk.
(i)  Skop dan topik.

3.1 Dari Sudut Bentuk

Dari sudut bentuk, matan boleh dibahagikan kepada dua jenis iaitu:

1. nathar (nathr atau manthdr) dan

2. nazam (nazm atau manzdamabh).

Nathar ialah matan dalam bentuk ayat yang biasa dan kebanyakan
matan adalah dalam bentuk ini. Nazam pula ialah matan yang disusun
seperti syair, dengan ‘artd dan gafiyahnya, dan juga dikenali sebagai
al-shi‘'r al-ta'llm1 (syair pengajaran). Kebanyakannya adalah dalam
bentuk bahr al-rajz, walaupun terdapat juga nazam dalam bahr yang

lain.



Bahr al-Rajz

Wazannya adalah:
°}] °of'<>}°}] °~:o}°}] i:o} °}] °of'<>}°}] i:o}°}] °of'o}
~ ~ ~ * ~ ~ ~

Bahr al-Rajz adalah salah satu bentuk bahr (irama) di dalam syair
Arab. Kata mufrad bagi syair bahr al-rajz ialah “urjizah” (s, i), dan

kata jamaknya ialah “arajiz’ (;~1,i). Penyair bahr ini dipanggil rajiz
=)

la dipanggil rajz kerana ia bergerak kemudian berhenti, kemudian ia
bergerak lagi, dan berhenti lagi, seumpama penyakit rajz yang
menimpa kaki unta dan mengeluarkan bunyi pada kakinya itu. la
menyebabkan unta itu berjalan dan kemudiannya berhenti, lalu

berjalan dan berhenti lagi. Unta sebegini dinamakan sebagai rajza’

(31325) [bagi betina] atau arjaz (3= 1) [bagi jantan].

Matan nazam pula boleh dibahagikan kepada dua jenis:

1. Nazam ilmu yang asal. Contohnya:
a. “Alfiyat Ibon Malik” di dalam ilmu nahu.
2. Nazam bagi matan ilmu yang pada asalnya disusun dalam
bentuk nathar. Contohnya:
a. “Alfiyat al-‘lraq1” adalah nazam bagi matan “Mugaddimah
Ibn al-Salah” (nathar) dalam ilmu hadis dirayah.
b. “Nazm al-'Imrtr / al-'Amritl” adalah nazam bagi matan “al-
Waraqat fi Usul al-Figh” oleh Imam al-Haramayn Abu al-

Ma'alt al-dJuwaynr.



3.2 Dari Sudut Skop dan Topik

Dari sudut skop dan topik pula, matan boleh dibahagikan kepada
matan yang umum dan matan yang khusus. Matan yang umum
menyentuh sesuatu disiplin ilmu secara holistik. Matan yang khusus
pula membincangkan topik-topik tertentu dalam sesuatu disiplin ilmu.

Matan ada yang pendek, sederhana dan panjang.

Gambar Rajah 2: Jenis-Jenis Matan Iimu

Jenis-jenis
Matan lImu
|
| |
Skop dan
Bentuk Topik
| |
| | | |
Nathar Nazam Umum Khusus
|
| |
Dari Matan
Matan Asal Nathar

[4] Kepentingan Hafalan Matan Bagi Pembentukan

Penguasaan limu

Para ulama’ menyatakan bahawa:

PSS X s 880

O gall 51 O g2l Jaas 1

“‘Barang siapa yang menghafal matan-matan [ilmu], maka dia

akan menguasai seni-seni/ bidang-bidang [ilmu].”



Al-lmam al-Rahb1 al-Shafi'T, yang juga dikenali sebagai “lbnu al-
Mutqginah” atau “lbnu al-Mutafanninah” (w.577H) menyebut di dalam
matan nazamnya yang mayshur “al-Rahbiyyah” atau “Bughyat al-

Bahith ‘an Jumal al-Mawarith”:
A5 s JSG 1226

‘Maka hafallah [wahai pembaca/penuntut ilmu], maka

sesungguhnya setiap yang menghafal itu adalah imam.”

Kepentingan hafalan bagi ilmu juga disebut oleh ulama’:

-~

“- ° o ,901 ot . }.o.
RSB Dp i ik bis
Z

“‘Hafalan dua baris adalah lebih baik dari beban [buku yang

dibawa] dan seorang kawan.”

[Al-Hasan al-YUsT (2003): Zahr al-Akam fi al-Amthal wa al-Hikam]

Dan:

s 85

A5 G all et 805 3 535
“Satu huruf di hatimu (hafalanmu) lebih baik dari seribu huruf di

dalam kitab-kitabmu.”

[Al-Hasan al-Yusrt (2003): Zahr al-Akam fi al-Amthal wa al-Hikam]
Dan adalah lebih baik jika hafalan-hafalan ini dimulakan sejak kecil

lagi, bak kata ulama’:

o o 2 o0
Id 1~ "”ul Z 1% . .o 1
PQ-\& ,...aJ’lS b |
-
-
g - e Raled

“‘Menghafal ketika usia muda adalah seumpama mengukir di atas

batu (kesannya lama dan mudah kekal).”

9



Matan adalah merupakan anak tangga atau anak kunci pertama dalam
sistem pegajian turath Islam. Para penuntut ilmu seharusnya
mempelajari dan menghafal matan-matan asas dalam sesuatu ilmu
yang dipelajarinya. Matan juga sebenarnya dapat membentuk peta
minda (mind map) bagi memudahkan kefahaman dan penguasaan

sesuatu ilmu.

Dalam sistem pengajian turath, hafalan atau hafazan matan adalah
penting dan dikira sebagai batu asas dalam penguasaan ilmu.
Walaupun kefahaman sesuatu ilmu adalah lebih utama berbanding
hafazan teksnya, namun ini tidak bermakna hafazan perlu diabaikan.
Bahkan, kefahaman yang diikat dengan hafazan matan akan lebih

kekal lama dan kukuh.

[5] Mengenal Rujukan Muktabar di dalam Pengajian limu

Islam

llmu bagi Syariat Islam perlu diambil daripada sumbernya yang
berautoriti, iaitu para ulama’ dan kitab-kitab yang muktabar. Menurut
al-Shaykh al-Muhaddith Dr. Usamah al-Sayyid al-Azhart, sesuatu kitab
itu boleh dianggap muktabar atau “disambut oleh umat Islam dengan
penerimaan” (talaqgathu al-ummah bi al-qabdl) apabila mempunyai

tiga (3) ciri-ciri berikut:

[i] Kitab tersebut diajar secara terus menerus oleh para ulama’ di

dalam majlis ilmu mereka.

[ii] Isi kandungan kitab tersebut dinukilkan oleh para ulama’ di dalam

kitab-kitab tulisan mereka.

[iii] Kitab tersebut diberi khidmat oleh para ulama’ dengan membuat

ringkasan, syarahan, takhrij, nazam dan seumpamanya baginya.

[6] Matan-matan Utama Figh Mazhab Syafie

Berikut adalah contoh-contoh matan dalam disiplin ilmu figh mazhab

Syafie:

Vi.

Matan al-Ghayah wa al-Taqgrib (juga dikenali sebagai Matan Abt
Shuja’ atau Matan Ghayat al-lIkhtisar) oleh al-lmam Abd Shuja’
(w.593H). Matan terawal dan paling masyhur di dalam figh
mazhab Syafie [Kitab ini].

Matan al-Minhaj (Minhaj al-Talibin wa ‘Umdat al-Muftin) oleh al-
Imam al-Hafiz Shaykh al-Islam Yahya bin Sharaf al-Nawawit
(w.676H). la adalah sebuah matan yang panjang dan paling
penting dalam figh mazhab Syafie.

Matan ‘Umdat al-Salik wa ‘Uddat al-Nasik oleh al-lmam Shihab
al-Din Ibnu al-Nagib al-MisrT (w.769).

Matan Manzdmat al-Zubad (Nazm) oleh al-Imam al-"Allamah al-
Shaykh (Ahmad bin Husayn bin Hasan) Ibnu Ruslan (w.844H).
Nazam ini mengandungi seribu rangkap syair.

Matan Tahrir Tanqgih al-Lubab fi Figh al-lmam al-Shafi'T dan
matan Manhaj al-Tullab fi Figh al-lmam al-Shafi‘T 4 (ringkasan
matan al-Minhaj karangan al-Imam al-Nawawi) oleh al-Imam
Shaykh al-Islam Zakariyya al-Ansart (w.926H).

Matan al-Mugaddimah al-Hadramiyyah fi Figh al-Sadah al-
Shafi ‘iyyah (juga dikenali sebagai Mukhtasar Bafadl atau al-

Mukhtasar al-Kabir atau Mas&’il al-Ta‘'li'm) oleh al-lmam al-

11



Vii.

viii.

Xi.

Xii.

‘Allamah al-Fagth ‘Abdullah bin ‘Abd al-Rahman Bafadl
(w.918H).

Matan al-Mukhtasar al-Latif fi al-Figh al-Shafi'mT (atau al-
Mukhtasar al-Saghir) oleh al-lmam al-“Allamah al-Faqih
“Abdullah bin ‘Abd al-Rahman Bafadl (w.918H)

Matan Qurrat al- “* Ayn bi Muhimmat al-Din oleh al-imam Ahmad
Zayn al-Din bin ‘Abd al-'Az1z al-Malibart al-Ghazalr al-Fannani
al-Shafi'T (w.1028H).

Matan al-Risalah al-Jami‘ah wa al-Tadzkirah al-Nafi'ah oleh al-
Imam al-Sayyid al-Sharif al-‘Alim al-‘Allamah al-Habib bin Zayn
bin ‘AlawT al-Habasht (w.1144H).! Matan ini disusun bersama
asas akidah Ahli Sunnah Wal Jama’ah dan asas ilmu tasawuf.
Matan Sullam al-Tawfiq ila Mahabbat Allah ‘ala al-Tahqiq oleh
al-lmam al-Faqih ‘Abdullah bin Husayn bin Tahir Ba alawrt al-
Hadramt (w.1191H). Matan ini disusun bersama asas akidah Ahli
Sunnah Wal Jama’ah dan asas ilmu tasawuf.

Matan Safinat al-Salah oleh al-Sayyid “ Abdullah bin “Umar bin
Abi Bakr bin Yahya al-"Alawt al-Hadramt al-Shafi‘T (w.1265H)
Matan Safinat al-Naja/al-Najah [fima Yajib ‘ala al-'Abd li-
mawlah] oleh al- - Allamah al-Qadr al-Faqth al-Shaykh Salim bin
‘Abdullah  bin Sa'ld bin Sumayr al-Hadrami al-Shafi'1
(W.1271H).2

! Sebahagian para ulama’ mengkehadapankan matan ini berbanding matan
Safinat al-Naja/al-Najah dalam pengajaran.

2 Matan ini boleh dianggap sebagai matan paling masyhur di kalangan
ulama’ mazhab Syafie yang muta’akhkhir.

xiii. Matan al-Yaqut al-Nafis fi Madzhab Ibn Idris oleh al-Imam al
‘Allamah al-Sayyid al-Sharif Ahmad bin “Umar al-Shatir
(w.1360H).

xiv. Al-Subhah al-Thaminah Nazm al-Safinah oleh al-Sayyid al-
‘Allamah al-Da'T ila Allah al-Habtb Ahmad Mashhir bin Taha al-
Haddad al-'Alawt al-Hadrami al-Shafi'T (w.1416H). Beliau juga
merupakan pendakwah yang sangat terkenal dan masyhur.
Nazam ini merupakan syair bagi matan Safinat al-Naja/al-Najah.

la disusun menjadi hampir tiga ratus rangkap syair.

PENGARANG: AL-IMAM ABU SHUJA" (433H/1041M —

593H/1197M)

[1] Nama dan Latar Belakang

Beliau adalah al-Imam al-Qadr al-Faqth Shihab al-Millah wa al-Din AbG
al-Tayyib, Abd Shuja‘, Ahmad bin al-Husayn (/al-Hasan) bin Ahmad,
al-Asfahant al-'Abbadant al-Shafi 1.

Beliau dilahirkan pada tahun 433 Hijrah bersamaan 1041 Masihi di
Basrah, Iraq. Bapanya berasal dari ‘Abbadan dan datuknya berasal

dari Isfahan atau Esfahan (Asbahan atau Asfahan), Iran.

Al-Shaykh Ibrahim bin Muhammad bin Muhammad al-Bajurn
(w.1276H) menyebut di dalam Hashiyahnya:

W TP N TSt P T I Tl
LEA5 Wally GEYI G 5605 (Ao Jule BB Rl 535
“‘Beliau adalah seorang imam yang nasik, ahli ibadah, seorang

yang soleh.
Beliau sangat terkenal dengan ilmu dan agama.”

Beliau pernah memegang jawatan menteri pada tahun 447H / 1055M
dan dengannya beliau menyebarkan keadilan dan agama. Beliau telah
mengajar mazhab Syafie di Basrah lebih dari empat puluh (40) tahun.
Beliau tidak akan keluar dari rumahnya sehinggalah beliau melakukan
solat dan membaca Al-Quran sekadar yang mampu. Dan beliau tidak

takut dengan celaan orang yang mencela dalam berkata benar.

Beliau juga mempunyai sepuluh (10) orang pembantu yang membantu
beliau mengagihkan harta zakat dan hadiah kepada orang ramai.

Beliau memberi setiap seorang daripada mereka sebanyak 120,000

dinar untuk diagihkan. Maka pemberian beliau ini telah sampai kepada

orang-orang yang soleh dan terbaik.
[2] Memilik Kehidupan Yang Zuhud

Setelah itu, beliau memilih jalan zuhud terhadap dunia ini. Maka, beliau
pun berpindah ke Madinah al-Munawwarah dan menetap di sana serta
menjadi pembersih Masjid Nabawi yang mulia. Beliau membentangkan
tikar di sana, menyalakan api (lampu) sehinggalah beliau meninggal
dunia sebagai salah seorang daripada mereka yang berkhidmat

kepada Magam Rasulullah % dan Masjid Nabawi.

Beliau hidup selama seratus enam puluh (160) tahun dan tidak ada
satu pun daripada anggota badannya yang rosak atau lumpuh
walaupun berumur sangat panjang. Ketika beliau ditanya tentang

nikmat ini, maka beliau berkata:

“‘Aku tidak pernah melakukan maksiat terhadap Allah dengan

mana-mana anggota tubuhku.

Oleh kerana itu, apabila aku telah memeliharanya daripada
melakukan maksiat terhadap Allah sejak kecil lagi, maka Allah

telah memeliharanya bagiku di waktu usia tuaku.”
[3] Kewafatan

Beliau wafat pada tahun 593H /1197M dan beliau dikebumikan di
masjid kecil yang dibinanya di Bab Jibrl s<& (tempat turunnya malaikat

Jibril 8 ketika beliau datang berjumpa dengan Rasulullah ).
Kepalanya di kubur yang sangat rapat dengan Magam Rasulullah #

dari arah timur, iaitu dari arah perkuburan al-Baqr'.

[4] Karangan

Beliau merupakan salah seorang fugaha’ (ulama figh) yang masyhur
di dalam mazhab Syafie. Namun begitu, tidak ada kitab yang ditulis

beliau melainkan Matan al-Ghayah wa al-Taqrib.
Kitab karangan beliau yang sampai kepada kita sehingga hari ini ialah:

()  “Al-Ghayah fi al-Ikhtisar.” Dan ia lebih dikenali sebagai “Matn

Abt Shuja’” di dalam Figh mazhab Syafie atau “al-Ghayah wa
al-Taqrb”.

Sebahagian pengkaji menambabh:

(i)  “Sharh al-lgna‘.” Kitab al-lgna" di sini adalah merujuk sebuah
kitab yang dikarang oleh al-lmam al-Qadi al-Maward1 al-
Shafi'T.

KEDUDUKAN MATAN ABI SHUJA® (AL-GHAYAH WA AL-

TAQRIB)

[1] Matan Yang Terkenal

Matan Abi Shuja’ adalah salah satu matan figh yang paling terkenal,

khususnya di dalam figh mazhab Syafie.

Al-lmam Shams al-Din Muhammad bin Ahmad al-Khatib al-Shirbini
(Ww.977H) berkata:

aze n I8 ety 1 bt 3 5 oot alB cpe ol 5 JG5 1 0
U3 L8 o\l oo S am &y el 035 DndUaay )5 ooy ) Y o1 05,25 V)
JG5 bl 4 galns o) clolall slgall 0 D8 & Jo Y5

mengetahui keikhlasan penulisnya

“‘Sesungguhnya Allah %
dalam mengarang kitab ini, lalu Dia menjadikan manfaatnya

meluas kepada umum.

Maka, adalah sangat jarang bagi seorang pelajar [yang
mempelajari figh mazhab Shafi‘i] melainkan dia akan
membacanya sama dengan secara hafalan ataupun dengan

secara mutala ‘ ah (pembacaan).

Dan ramai para ulama’ yang telah mengambil perhatian terhadap
kitab ini dengan mensyarahkannya. Ini adalah merupakan bukti
bahawa beliau adalah dari kalangan para ulama’ yang ‘amilin
(beramal dengan ilmunya) dan bertujuan dengan ilmunya itu
mencari keredaan Allah 4£.”

R: (al-Khatib al-Sharbini al-Shafi'i (977H): al-lgna’ fi Hall Alfaz Abi
Shuja’), Jilid ¥2, p. 16.

[2] Bab-bab Utama

Walaupun ia adalah sebuah matan yang ringkas, namun ia mencakupi

keseluruhan empat cabang utama figh iaitu:

()

(ii)
(iif)
(iv)

al-lbadat (Ibadat)
al-Mu’amalat (Muamalat)
al-Munakahat (Perkahwinan)

al-Jinayat (Jenayah)

Matan ini boleh dibahagikan kepada beberapa bab utama iaitu:

()

(i)
(iii)
(iv)
(V)
(Vi)

(vii)
(viii)

(ix)
(x)

(xi)
(xii)

(xiii)
(xiv)

(xv)

Kitab al-Taharah (Bersuci)
Kitab al-Salah (Solat)
Kitab al-Zakah (Zakat)
Kitab al-Siyam (Puasa)
Kitab al-Hajj (Haiji)
Kitab al-Buyu’ wa ghayriha min al-Mu’amalat (Jual-beli dan
Akad-akad Muamalat yang lain)
Kitab al-Fara’id (Pembahagian Pusaka)
Kitab al-Nikah wa ma Yata’allag bih min al-Ahkam wa al-
Qadaya (Pernikahan dan Hukum-hukum Berkaitan)
Kitab al-Jinayat (Jenayah)
Kitab al-Hudud (Hukum Hudud)
Kitab al-Jihad (Jihad)
Kitab al-sayd wa al-Dzaba’ih  (Pemburuan dan
Penyembelihan)
Kitab al-Sabqg wa al-Ramy (Pertandingan dan Memanah)
al-Ayman wa al-Nudzur (Sumpah dan Nazar)
Kitab al-Aqdiyah wa al-Shahadat (Penghakiman dan
Persaksian)
18



(xvi) Kitab al-‘Iltg (Pembebasan Hamba)

Matan Abi Shuja’ ini dikenali dengan beberapa nama seperti berikut:
(i)  Matan Abi Shuja’
(i)  Matan al-Ghayah wa al-Taqrib

(i)  Matan Ghayat al-Ikhtisar

Para ulama mazhab Shafi‘i telah menerima dan menyambut baik
matan ini serta telah melakukan pelbagai penekunan terhadap matan
ini  seperti  mensyarahkannnya, menerangkan dalil-dalilnya,
menyusunnya dalam bentuk nazam/ syair dan mentahgigkan nas-

nasnya.
[3] Nazam Matan Abi Shuja © dan Syarahannya

Ulama’ yang menyusunnya dalam bentuk nazam/ syair ialah:

1. Al-imam Sharaf al-Din Yahya bin Masa bin Ramadan bin
“Umayrah al- ‘Amriti/al- ‘Imriti (w. 989H/1581M): Nihayat al-
Tadrib Nazm Ghayat al-Tagrib / Nazm al- * Amriti/al- ‘Imriti

a. [Syarahan] Al-lmam Shihab al-Din. Ahmad bin Hijazi al-
Fashni (w.978H): Tuhfat al-Habib bi Sharh Nazm Ghayat
al-Taqrib

[4] Syarahan Matan Abi Shuja‘

Di antara para ulama’ yang mensyarahkan kitab ini adalah:

1. Al-lmam lbnu Daqiq al- ‘1d (w.702H) : Tuhfat al-Labib [fi Sharh
al-Taqrib]

Al-lImam Taqiyy al-Din Abu Bakr bin Muhammad bin “Abd al-
Mu’ min al-Hisni al-Husayni al-Dimashqi al-Shafi“1 (w.829H.):
Kifayat al-Akhyar [fi hall Ghayat al-lkhtisar].

Al-lImam Abu ‘Abdillah, Sham al-Din, Muhammad Ibnu Qasim
bin Muhammad al-Ghazzi (w.918H), juga dikenali sebagai Ibnu
al-Gharabili: Fath al-Qarib al-Muijib fi Sharh Alfaz al-Taqrib atau
al-Qawl al-Mukhtar fi Sharh Ghayat al-lkhtisar

Al-Imam al-Khatib al-Shirbini (w.977H): al-Igna “ fi Hall Alfaz Ab1
Shuja

Al-lImam al-Allamah Abu al-Fadl Waliyy al-Din al-Basir al-Shafi ‘i
(kurun 10H): al-Nihayah Sharh Matn al-Ghayah wa al-Taqrib

Syarahan ulama’ masa Kini:

6. Al-Shaykh Dr. Mustafa Dib al-Bugha: al-Tadzhib fi Adillat Matn

al-Ghayah wa al-Taqgrib al-Mashhar bi Matn Abi Shuja “.

7. Al-Shaykh Dr. Hisham al-Kamil Hamid Musa al-Shafi ‘i al-Azhari:

Imta * al-Najib Sharh Matn Ghayat al-Taqrib.

[5] Hashiyah bagi Syarahan Matan Abi Shuja

Hashiyah bagi syarahan matan Abi Shuja’:

Bagi Fath al-Qarib al-Mujib:

o Hashiyat al-Shibramilsi (w.1078H)

o Hashiyat al-Bayjuri (w.1277H)

o Hashiyat Muhammad Nawawi al-Jawi (w.1316H)
Bagi al-Igna *:

o Hashiyat al-Qalyubi (w.1069)

o Hashiyat al-Mudabighi (w.1170H)

o Hashiyat al-Bujayrimi (w.1221H)
20

[1] Mugaddimah

>

Dengan Nama Allah Yang Maha Pemurah lagi Maha Mengasihani.

*® & &

¥ - 4 @ et 2 8 A- v _ _ . = _° w p2 o 8 7

z

Segala puji bagi Allah, Tuhan [Pencipta, Pemilik dan Pentadbir]
sekalian alam. Dan semoga Allah melimpahkan rahmat bersama

penghomatan ke atas Penghulu kita (Saidina) Muhammad [], serta
ahli keluarga Baginda yang suci bersih, dan para sahabat Baginda [¢4]
keseluruhannya.

® *® *®

-8 -9

Al-Qadi Abu Shuja’ Ahmad bin al-Husayn bin Ahmad al-Asfahani al-

Shafi ‘i — semoga Allah 4 merahmatinya (/semoga Allah 4 meredai

¢

beliau) — telah berkata:

*® & &

[2] Tujuan Penulisan Matan

o o ~ ~

S Sy 55 et VI BE G — 5,5 b J68 40325 — sl

wéu‘& ;V/“Vruﬁ

Sebahagian para sahabat — semoga Allah 4% memelihara mereka —
telah meminta daku untuk membuat satu ringkasan berkenaan figh
berdasarkan mazhab Imam al-Shafi ‘i — semoga Allah 4% merahmati
beliau dan meredai beliau — dengan rumusan yang penting dan
seringkas yang mungkin untuk mendekatkan pengajiannya buat para
pelajar dan memudahkan orang yang baru mula belajar untuk

menghafalnya.

[3] Manhaj al-Tagsimat dan Hasr al-Khisal

Jladt 7855 i 5 a3 281 515

Dan agar aku memperbanyakkan pembahagian-pembahagian
padanya dan menghimpunkan ciri-cirinya (rukun dan syarat) dengan

jumlah yang tertentu.

*® & &

Maka aku pun memenuhi permintaan tersebut kerana mencari pahala
(dari Allah %), lagi kerana cinta kepada Allah 4 agar Dia mengurniakan

daku tawfiq 23ea rah kebenaran. Sesungguhnya Dia Maha Berkuasa
23



melakukan apa sahaja yang Dia kehendaki, dan [Dia] Maha Penyantun

lagi Maha Mengetahui tentang para hamba-Nya.

#® & &

MATAN ABI SHUJA': BAHAGIAN MUAMALAT

SR Ga 8325 6 el s
Kitab Jual-Beli dan Selainnya daripada Muamalat

*® & &

Nota:

Kitab Buyu’ (Jual-Beli dan Akad-akad Muamalat yang lain) diletakkan
selepas kitab Ibadat dan terdahulu sebelum kitab Munakahat dan

Jinayat adalah kerana:

()  Jual-beli adalah melibatkan keperluan diri sendiri berbanding
munakahat yang melibatkan keperluan pihak yang lain juga

(iaitu isteri, anak dan wali).

(i)  Jual-beli atau muamalat adalah berkaitan dengan keperluan
perut (nafs al-barn) dan munakahat adalah berkaitan dengan
kehendak kemaluan (nafs al-farj). Kehendak perut dan
keperluannya mendahului kehendak kemaluan dari sudut

kewujudannya.

[1] Buyd “(Jual-Beli)

1.1 [Bentuk Jual-Beli]

cJ;Lzﬁ coML&i ‘E 8:(1)

“ e ///£<5 ° - 4 f»ﬁ% . . °_ o % o,
¢y Capy s o a2l O005 13 Jalse I (3 O 5o 5o £ 05 k3 (2)

5523 SAET 53 e 25 (3)

[Secara asasnya,] Jual-beli itu mempunyai tiga bentuk [dari sudut

barang jualan]:

()  Jual-beli sesuatu barang yang dapat dilihat (hadir dalam
majlis akad), maka ia adalah harus; dan

(i)  Jual-beli sesuatu barang yang disifatkan (didiskripsikan) di
dalam tanggungjawab (pihak penjual), maka ia adalah harus
sekiranya sifat bagi barang tersebut menepati sifat-sifat yang
telah diterangkan berkenaannya; dan

(i)  Jual-beli sesuatu barang yang tidak ada/hadir (di dalam majlis
akad atau secara hakiki) serta tidak dilihat, maka ia adalah

tidak diharuskan.

*® & &

1.2 [Syarat-syarat Barang Jualan]

Kt 23 So. 2 e

’qo/ “°
Dy e ple S sty
Dan sah jual-beli bagi setiap sesuatu yang:

I.  suci,
ii. boleh dimanfaatkan dengannya, (serta)

. dimiliki.

Dan tiada sah jual-beli sesuatu barang yang:

I.  najis, dan

li. apayang tidak terdapat manfaat padanya.

*® & &

[2] Riba (Riba)

(G2 3) Juab

-

Ini adalah satu fasal [berkenaan riba]:

e ° ﬁo/ /ﬁ. ~';‘ //?/ PR ARt 170
S galia 13 254015 CAMI G 0,85 L5 15 15
Riba adalah haram (hukumnya). Dan ia hanya berlaku pada emas,

perak dan makanan.

P

°, 7 v - ‘~/,,ﬁ.° ' /ﬁ. /ﬁo o 2 '
10 &S V] S L4l Y5 AL Call 23 5,2 Y5

Dan tidak harus (halal) jual-beli emas dengan emas, atau perak

[dengan perak] melainkan dengan:

I.  Kuantiti yang sama (tamathul)

ii. Secara tunai (/serahan serta merta) (tagabud)
Wb aellG g;‘%

Dan tidak bolen seseorang menjual sesuatu yang dibelinya

sehinggalah dia menggenggamnya (memilikinya secara fizikal).
D15y (2l 1 Y5
Dan tidak boleh juga menjual daging dengan haiwan,
A s aaaly CAM 15 5

Dan harus jual-beli emas dengan perak dengan kuantiti (berat) yang

berbeza dengan secara tunai (/serahan serta merta).

Dan begitu juga makanan, tidak harus (halal) jual beli satu jenis

daripadanya dengan seumpamanya melainkan dengan:

I.  Kuantiti yang sama (tamathul)

li. Secara tunai (/serahan serta merta) (tagabuq)

°

2oz # e o7 (-° S so. 2 -
AE s lae o iy Lgis il o 5 525
Dan harus jual beli satu jenis harta ribawi dengan selainnya daripada

jenis yang sama dengan kuantiti (berat) yang berbeza dengan secara

tunai (/serahan serta merta).

*® & &

Nota tambahan:

2.1 [Jadual Hukum Jual-Beli Harta Ribawi]

Kategori Jenis | Jenis
Item Emas | Perak | Gandum | Barli | Tamar | Garam
Jenis| | Emas 2 1 0 0 0 0
Perak 1 2 0 0 0 0
Jenis Il | Gandum| O 0 2 1 1 1
Barli 0 0 1 2 1 1
Tamar 0 0 1 1 2 1
Garam 0 0 1 1 1 2

Maksud nombor-nombor di atas:

Dua syarat: (i) Tamathul: Kuantiti yang sama [walaupun

2 berbeza kualiti], (i) Tagabud: Penyerahan kedua-dua harta
ribawi secara lani [di dalam majlis akad].

1 Satu syarat sahaja: (i) Tagabud: Penyerahan kedua-dua harta
ribawi secara lani [di dalam majlis akad].

0 Kedua-dua tamathul dan tagabud tidak disyaratkan.

*Harta ribawi: Harta yang tertakluk kepada undang-undang
pengharaman riba di dalam Islam.

*® & &

[3] Gharar

Y o- 4 (&
SN 52N
Dan tidak diharuskan jual-beli gharar (yang mempunyai elemen

ketidakpastian, ketidaktentuan dan kejahilan (ketiadaan maklumat

yang cukup berkenaannya)).

*® & &

[4] Khiyar (Opsyen bagi Meneruskan, Membatalkan atau
Meminda Akad)

H . 4 [ {
Ini adalah satu fasal [berkenaan khiyar]:

4.1 [Tiga Jenis KhiyarYang Utama]

&*

bl i 505 ¢ G 556 ) 5 b 220 ST 5 B 6 ey ol

Dua pihak yang berjual-beli itu mempunyai khiyar selagi mana mereka

belum berpisah [dari majlis akad]. (Khiyar Majlis)

Dan mereka berdua juga berhak untuk meletakkan syarat khiyar

sehingga tiga (3) hari. (Khiyar Syarat)

Dan apabila didapati sebarang aib pada barang jualan, maka pihak
pembeli boleh memulangkannya (dengan segera) [dan mendapatkan

semula wangnya]. (Khiyar Aib)

*® & &

[5] Jual-Beli Lain Yang Dilarang

‘prj”’“wum’” ,‘,,ﬂc,, RN

Dan tidak diharuskan jual-beli buah-buahan secara mutlak

sehinggalah tampak keranumannya/kebaikannya;

@

LA lL;,,ML,;\wu’é:

Dan tidak diharuskan jual-beli sesuatu perkara yang mengandungi

[illah] riba dengan jenisnya secara lembab/ basah melainkan susu.

*® & &

[6] [Jual-Beli] Salam

(L2 ) Juab

Ini adalah satu fasal [berkenaan jual-beli Salam]:

6.1 [Syarat Jual-beli Sa/am)

ozl b 5z 5,8 O Tl 13 1R 4 JaSS s ””\IL?‘,,L.J\

Dan jual-beli Salam itu adalah sah sama ada secara lani atau tangguh

apabila sempurna padanya lima (5) syarat:
(1) laditetapkan dengan sifat (deskripsi yang mencukupi);

(2) la adalah daripada jenis barang yang tidak bercampur

dengan selainnya;

(3) latidak disentuh api yang boleh menyebabkan perubahan

pada zatnya [agar tiada perubahan berlaku padanya];

(4) labukanlah sesuatu barang yang ditentukan [zatnya pada

majlis akad];

(5) la bukanlah dari sesuatu [tempat atau bekas] yang

ditentukan.

6.2 [Syarat Barang Jual-beli Salam]

Kemudian, bagi kesahihan al-muslam fih (barang yang berlaku jual-

beli Salam padanya) itu terdapat lapan (8) syarat:

(1) Hendaklah si  penjual menyifatkannya  selepas
menerangkan jenisnya dan sub-jenisnya dengan sifat-sifat yang

berbeza harga barang [tersebut] kerananya; dan

(2) Si penjual hendaklah menyebut tentang kadarnya dengan

sesuatu kadar yang dapat menafikan kejahilan tentangnya; dan

(3) Sekiranya ia diserahkan secara tangguh, hendaklah

dinyatakan tarikh matangnya; dan

(4) Hendaklah ia wujud sewaktu ia berhak dimiliki (istizqaq)

pada kebiasaannya; dan

(5) Hendaklah dinyatakan tempat pengambilannya (atau
penyerahannya) secara fizikal; dan

(6) Hendaklah harganya diketahui; dan

(7) Hendaklah kedua-dua pihak saling mengambil alih
(menyerahkan) barang akad sebelum berpisah [dari majlis akad];
dan

(8) Dan hendaklah akad salam itu efektif serta-merta dengan
tidak masuk (tidak terpakai) padanya khiyar al-shary (khiyar

Syarat).

*® & &

[7] Rahn (Gadaian; Cagaran; Pajakan)

A D) s

Ini adalah satu fasal [berkenaan rahn — akad cagaran, gadaian atau

pajakan]
EAUN Py mmymdm,,t,zfsjt,wsj

Setiap sesuatu yang harus dijual, maka ia harus dijadikan barang
cagaran bagi hutang, jika hutang tersebut telah tetap pada

tanggungjawab seseorang.

30 . o8 23 Gyt~
Dan pihak yang memberi cagaran boleh menarik semula barang

cagarannya itu selagi mana belum digenggam (dipegang secara

fizikal) oleh pemiutang (/diserahkan secara fizikal kepadanya).

Dan pihak murtahin (pemegang marhan - barang gadaian) tidak perlu
menjamin sebarang kerosakan pada marhan melainkan jika berpunca

dari pengkhiatannya.

O ey © < o 8%~ £ 2 7o /,/u T -
Mtgaﬂmf&)!u»e@ @ ed}‘ﬁﬁbp

Dan sekiranya pihak pemiutang (pemegang marhan) telah mengambil
sebahagian haknya (menerima sebahagian bayaran hutangnya), maka
dia tidak perlu mengembalikan sesuatu apa pun dari marhan

sehinggalah penghutang melangsaikan segala hutangnya.

[8] Hajr (Halangan daripada Membelanjakan atau

Menguruskan Harta)

o~ % . “gof
(et (B) Juad
Ini adalah satu fasal [berkenaan al-Hajr — halangan daripada

membelanjakan atau menguruskan harta]

Al-Hajr itu dikenakan ke atas enam orang, iaitu:

1. Kanak-kanak

2. Orang gila

3. Orang yang safzih (bodoh kerana tidak pandai menguruskan
hartanya) yang membazirkan hartanya

4. Orang muflis yang ditunggangi hutang

5. Orang sakit yang ditakuti akan mati, pada lebih daripada 1/3
hartanya.

6. Hamba yang tidak diberi keizinan oleh pemiliknya itu melakukan
jual-beli dan perniagaan.

- 0% G /.}O/o/%ﬁ }’w/f/

Z

Hukum tindak-tanduk kanak-kanak, orang gila dan safzh adalah tidak

sah [pada harta mereka].



Tindak-tanduk orang muflis itu sah pada tanggungjawabnya (hutang

keperluannya) dan tidak pada harta bendanya.

Tindak-tanduk orang yang sakit itu pada apa yang lebih daripada 1/3
hartanya adalah mawqaf (tergantung) pada keizinan para pewarisnya

selepas kewafatannya.
R R A A AU N <A T DX

Tindak-tanduk seorang hamba [yang tidak dibenarkan berniaga oleh
pemiliknya] [diletakkan] pada tanggungjawabnya [bukan pada
tanggungjawab pemiliknya], [dan tanggungjawab itu] akan

mengikutnya selepas pembebasannya.

*® & &

[9] Sulh (Putus Pertengkaran)

¢ % . 1’ [ {

Ini adalah satu fasal [berkenaan sulz — putus pertengkaran]

° 32

Dan sah sulk yang dilakukan bersama pengakuan, pada harta dan apa

yang membawa kepadanya (harta).

Dan sulk itu dua jenis: ibra° (pembebasan) dan mu ‘awadah (saling

bertukar milik).

L% Je a8 32 Y5 el J5 435 5 5Ll 215N G

sulkh al-lbra ’: Kecukupannya (pendakwa) mengambil sebahagian
daripada haknya (tuntutannya), dan [sul# ini] tidak harus ditaklikkannya

pada apa-apa syarat.

38 34

sulh al-Mu “awadah: Berpalingnya/ beralihnya [pendakwa] daripada
haknya (tuntutannya) kepada sesuatu yang lain. Dan hukum jual beli

terpakai ke atasnya (sul# ini).

*® & &

9.1 [Rawshan (Kayu/ Atap/ Balkoni)]

2 .- s <l g ?go /f°’f -

Harus bagi seseorang untuk membuat rawshan (kayu yang terkeluar
ke arah jalan di bahagian atas rumah/ atap di antara dua dinding
jalan/balkoni) di sesuatu jalan yang terbuka (boleh dilalui ke tempat
lain) dengan keadaan (/syarat) ia tidak memudaratkan orang yang
melaluinya [sama ada orang itu berjalan, atau membawa barang atau
menunggang kenderaan].

s }wm}, éﬁﬁi_ﬂgjjw\éjjgg‘}

Dan tidak diharuskan [rawshan dibina] pada jalan yang dimiliki secara

bersama melainkan dengan keizinan pemilik bersama.

9/} ’y/

Dan harus dikehadapankan pintu rumahnya pada jalan yang dimiliki
secara bersama, dan tidak harus [bagi pemilik pintu di awal jalan] untuk
memindahkan pintunya itu sehingga ke akhir jalan melainkan dengan
keizinan pemilik bersama (pemilik rumah yang berada selepas

rumahnya) [melainkan jika dilakukan dengan jalan sul#].

*® & &

[10] Hawalah/ Hiwalah (Pemindahan Hutang)

(@i @) Joab

Ini adalah satu fasal [berkenaan hawalah/ hiwalah — pemindahan

hutang]

/o}

Syarat-syarat hawalah itu ada empat perkara:

I.  Kerelaan mukil (pemindah hutang — orang yang mempunyai
tuntutan hutang ke atasnya)

ii. Penerimaan mu/ktal (pemilik hutang yang dituntut ke atas mu/ il)

li. Hak (hutang) tersebut adalah mustaqgirr (tetap/lazim pada
tanggungjawabnya (mu# 1l))

iv. Keserupaan hutang yang ada pada dzimmah (tanggungjawab)

mu/k il dan mukal ‘alayh (pihak yang dipindahkan ke atasnya

tuntutan hutang mu#ital ke atas mu# 1l) dari sudut jenis, sub-jenis,

tempoh matang dan penangguhan.

Dan dengan hawalah, bebaslah dzimmah (tanggungjawab) mu# il
[terhadap hutang tersebut. Dan pihak muital akan menuntut

hutangnya daripada mu#Zal ‘alayh]

*® & &

42



[11] Daman (Jaminan Hutang)

QLA @) Joas

Ini adalah satu fasal [berkenaan daman — jaminan hutang]

Dan sah untuk memberi jaminan bagi hutang yang telah mustaqirr

(tetap/lazim) pada dzimmah [penghutang], apabila diketahui kadarnya

(/si penjamin mengetahui kadarnya).

Dan pemilik hak (hutang tersebut) berhak membuat tuntutan
hutangnya daripada sesiapa yang dia kehendaki, sama pihak penjamin
dan pihak yang dijamin; sekiranya jaminan tersebut dibuat

berdasarkan syarat yang telah kami terangkan.

casdly HLATIS HAN B8 1548 0,2l 16 255 cLal a5 2 3]
Apabila pihak penjamin telah membayar hutang tersebut, maka dia
boleh menuntut bayarannya daripada pihak yang dijamin, sekiranya

jaminan dan pembayaran dilakukan dengan izinnya (pihak yang

dijamin).

e B53N) BTG Y5 oJ 3l S g V5
Dan tidak sah jaminan dibuat pada sesuatu yang majhal (tidak
diketahui), dan begitu juga bagi hutang yang masih belum wajib
(tetap/lazim) kecuali bagi jaminan dark al-mabi‘® (jaminan

[pemulangan] harga bagi pembeli, jika barang jualan telah dimiliki oleh
pihak lain; dan jaminan [pemulangan] barang bagi penjual, jika

bayaran harga telah dimiliki oleh pihak lain).

*® & &

[12] Kafalah (Jaminan Badan)

(I 68 ) Juab

Ini adalah satu fasal [berkenaan kafalah — jaminan badan atau jaminan

ke atas seorang untuk hadir perbicaraan atau penghukuman]
¢ X "5/ }.° ° < 7 2% $ //° a/</°/

Dan jaminan bagi [membawa] seseorang [yang menanggung hutang

atau hukuman qisas di tempat tertentu pada waktu tertentu] juga
diharuskan, apabila pihak yang dijamin tersebut mempunyai hak yang

perlu ditunaikan terhadap orang lain.

*® & &

[13] Sharikah (Perkongsian Untung dan Rugi)

P . * <
(& 2 (8) Jaat
Ini adalah satu fasal [berkenaan sharikah — perkongsian untung dan

rugi]

Bagi akad perkongsian [untung dan rugi] itu ada lima syarat:

I.  Hendaklah ia (modal) diberikan dalam bentuk dirham (wang
perak) dan dinar (wang emas); dan

ii. Hendaklah ia (modal yang diberikan oleh setiap rakan kongsi)
sama dari sudut jenis dan sub-jenis; dan

li. Hendaklah kedua-duanya (modal tersebut) dicampurkan
(disatukan sebagai modal perkongsian); dan

Iv. Setiap seorang daripada rakang kongsi memberi keizinan
kepada pihak rakan kongsi yang lain untuk membelanjakannya/
menguruskannya (modal tersebut); dan

v. Keuntungan dan kerugian [dibahagikan sesama mereka]

berdasarkan nisbah harta masing-masing. [mazhab Shafi ‘i].

"

Dan bagi setiap daripada rakan kongsi berhak untuk menfasakhkan
akad perkongsian itu pada bila-bila masa dia kehendaki.

Dan apabila mati salah seorang rakan kongsi, maka akad perkongsian

itu terbatal.

*® & &

[14] Wakalah | Wikalah (Perwakilan)

PV P /0 . ¥ 0o 7
(@S /AT 3 Joad
Ini adalah satu fasal [berkenaan wakalah atau wikalah — akad

perwakilan]

Setiap perkara yang harus bagi seseorang untuk melakukannya
dengan diri sendiri, maka harus baginya untuk mewakilkan orang lain

padanya atau menjadi wakil bagi orang lain [pada perkara tersebut].

GLE 5 g5 (e JKI5 als 2ie G505
Wakalah adalah akad ja ‘iz (tidak lazim)

Dan setiap seorang daripada mereka berdua (pewakil dan wakil)
berhak untuk menfasakhkan [akad wakalah] pada bila-bila masa yang
dikehendaki.

Dan akad wakalah itu terfasakh dengan kematian salah seorang

daripada mereka bedua.

Dan wakil dihukumkan sebagai am in pada apa yang dipegangnya dan

pada apa yang dilakukan olehnya.

Dan dia tidak perlu menjamin kerugian/kerosakan melainkan kerana

cuai [atau khianat].

Dan tidak harus baginya (wakil) untuk menjual atau membeli [sesuatu]

melainkan dengan tiga (3) syarat:

1. Menjual sesuatu dengan harga mithl (seumpamanya)
2. [Jualan tersebut] Dilakukan dengan mata wang tempatan.

3. Tidak boleh menjual barang tersebut kepada dirinya sendiri.
4554 V] S5 Je 52

Dan wakil tidak bolen membuat sebarang pengakuan ke atas

pewakilnya melainkan dengan izinnya.

*® & &

[15] /grar (Pengakuan)

0 . # [

OIEY D) Joad

Ini adalah satu fasal [berkenaan igrar — pengakuan seseorang ke atas
dirinya]

Perkara yang dibuat pengakuan terbahagi kepada dua jenis: (i) Hak
Allah

4% dan (i) hak manusia.

Bagi hak Allah, maka sah rujuk/penarikan balik pengakuan yang dibuat
berkenaannya.
cas NV op ad o ety ¥ 231 555

Bagi hak manusia pula, maka tidak sah rujuk/penarikan balik

pengakuan yang dibuat berkenaannya.

Dan kesahihan sesuatu pengakuan [oleh seseorang] itu memerlukan

tiga syarat:

I. Baligh
ii. Berakal
iii.  Pilihan (sukarela) tanpa paksaan

Dan sekiranya pengakuan tersebut melibatkan harta, maka terdapat
syarat keempat yang diambil kira iaitu al-rushd (kebijaksanaan dalam
mengurus dan membelanjakan harta, iaitu pihak yang membuat

pengakuan mempunyai kelayakan untuk mengurus hartanya).

So _

Apabila pangakuan dibuat pada perkara yang tidak diketahui, maka si

pengaku akan dirujuk untuk memberi penerangan berkenaannya.

¢4 4.1...0‘9 ‘Jl)‘ﬁY‘dﬁmv‘c«dgj

Dan sah dilakukan pengecualian di dalam pengakuan, jika ia dilakukan

secara bersambung (pengakuan dilakukan bersama pengecualian).

Loy NS 3 A

Dan pengakuan yang dilakukan ketika sihat atau sakit adalah sama.

*® & &

[16] Ariyyah (Barang Pinjaman)

g %% o\ Po7
Ini adalah satu fasal [berkenaan ‘ariyyah — barang pinjaman]

Dan setiap perkara yang boleh dimanfaatkan dengan berkekalan
ainnya, maka harus untuk diberikan sebagai pinjaman sekiranya

manfaatnya adalah kesan [penggunaan]nya.

Dan ‘ariyyah harus dilakukan secara mutlak [tidak bertempoh] atau

terikat dengan tempoh tertentu.

el 651 sy il ) [ S 200 P3
Dan jika barang pinjaman itu rosak, maka ia perlu dijamin/dibayar

gantirugi oleh pihak peminjam dengan nilainya pada hari

kerosakannya [dan bukan hari pinjamannya bermula].

*® & &

[17] Ghasb (Harta Rampasan)

:(x,.w‘,a;j| L}/) ona;

Ini adalah satu fasal [berkenaan ghasb — rampasan harta yang
dilakukan secara zalim]

Dan barang siapa yang merampas harta milik seseorang yang lain,

maka [jika barang tersebut tidak rosak] hendaklah dia:

I.  Memulangkannya (harta tersebut); dan
ii.  Memberi gantirugi bagi pengurangan nilai barang tersebut; dan
li. Membayar upah mithl (upah sewaan seumpamanya) bagi

barang tersebut.

Dan sekiranya harta tersebut rosak, maka hendaklah dia menjaminnya
(memberi ganti rugi) dengan memberikan harta seumpamanya jika

harta tersebut mempunyai seumpamanya.
./ﬁ o, % °<° o o o{////o/‘i% /°}//3 /”o/

Atau dengan nilainya, jika harta tersebut tidak mempunyai harta
seumpamanya; berdasarkan nilainya yang paling tinggi dari hari

rampasan sehingga hari kerosakannya.

[18] Shuf ah (Hak Membeli Secara Paksa bagi Pemilik

Bersama)

0 2

| ) it 3) Juab

Ini adalah satu fasal [berkenaan shuf ‘ah atau shufu ‘ah — hak
melakukan belian bahagian harta tak alih secara paksa dari pihak

ketiga oleh pemilik bersama yang asal]

Shuf “ah adalah hak yang wajib [diberikan kepada pemilik] bagi harta

yang bercampur [milik] dan bukan bagi [harta] yang bersebelahan;

Dan [ia diberikan secara wajib] pada harta yang boleh dibahagikan dan

tidak pada harta yang tidak boleh dibahagikan.

Dan [ia diberikan secara wajib] pada setiap harta yang tidak boleh

dipindahkan (harta tak alih) daripada bumi seperti tanah dan selainnya;

Dengan harga yang berlaku padanya akad jual-beli [di antara pemilik

bersama yang menjualnya kepada pihak ketiga].

]

Dan ia perlu dilakukan dengan segera [setelah pemilik bersama
mengetahui jual beli tersebut]. Sekiranya dia melewatkannya
sedangkan dia mampu melakukannya, maka hak Shuf ‘ah tersebut

akan terbatal.

Apabila pemilik bersamanya itu menikahi seorang wanita dengan
sebahagian dari harta milik bersama tersebut [sebagai mahar], maka
pihak yang melakukan shuf ‘ah mengambilnya (membelinya) dengan

mahar mithl (mahar seumpamanya).

/€° o<  ~

SN LB 16 R ,asinl BE AR OB &)

\

Dan sekiranya pemilik shuf ‘ah itu ramai, maka mereka berhak
[melaksanakan shuf ‘ah] dengan kadar pemilikan masing-masing [bagi

harta tersebut].

*® & &

[19] Qirad [atau Mudarabah) (Perkongsian Untung)

(ol @) Joas

Ini adalah satu fasal [berkenaan qirad [atau mudarabah] — pemilik
modal memberikan modalnya kepada ‘amil atau mudarib untuk
diniagakan dan keuntungan dibahagikan di antara mereka mengikut
nisbah yang dipersetujui. Manakala kerugian modal pula hanya

ditanggung oleh pemilik modal]

Bagi qgirad itu ada empat syarat:

I. la (modalnya) hendaklah dalam bentuk dinar dan dirham; dan

ii. Pemilik modal memberi keizinan kepada ‘amil untuk bertasarruf
(mengurus/ membelanja) secara mutlak [pada mana-mana harta
yang mahu diniagakan] atau pada mana-mana harta/barang
yang tidak terputus kewujudannya [dalam pasaran] mengikut
kebiasaan; dan

lii. Hendaklah disyaratkan baginya (‘amil) bahagian yang diketahui
daripada untung.

Iv. latidak ditentukan kadarnya dengan tempoh.

(91535 V] Jolall o 53 Y

Dan tidak ada daman (jaminan gantirugi) ke atas ‘amil melainkan

apabila ada pengkhiatan [dari pihaknya].

Dan apabila berlaku keuntungan dan kerugian, kerugian tersebut

perlulah ditampung terlebih dengan keuntungan yang ada [sebelum

menentukan keuntungan yang layak dibahagikan sesama mereka].

#® & &

57



[20] Musaqgah (Perkongsian Hasil Pertanian di antara

Penjaga dan Pemilik Kebun Kurma dan Anggur)

GBI 3) Joas

Ini adalah satu fasal [berkenaan musaqah — pemilik kebun kurma atau
anggur menyerahkan penjagaan tanamannya kepada penjaga (‘amil)
untuk disiram dan dipelihara, dan si penjaga akan mendapat satu

kadar yang diketahui daripada hasil tanaman tersebut]

9/)fT /’},’ - B

Musaqah itu adalah harus bagi pohon kurma dan anggur, dan ia

mempunyai dua syarat.

Salah satunya adalah: la hendaklah ditentukan kadarnya dengan

tempoh yang diketahui.

Kedua: Pemilik kebun hendaklah menentukan kadar bahagian
yang diketahui daripada hasilnya [untuk si penjaga].
s 8, 19/// b 1 8% con 8% 5 5. Lo 4 17 P ulg,
bﬂM}‘&M‘&W‘N‘&‘M)ﬁM ‘_}:«L@.:gd.,ui\
SIS J.,;;.;,supmg\” 5
Kemudian, pekerjaannya pula terbahagi kepada dua:

(i) Pekerjaan yang kembali manfaatnya kepada hasil buah,
maka ia perlu dilakukan oleh ‘amil.
(i) Dan pekerjaan yang kembali manfaatnya kepada tanah,

maka ia perlu dilakukan oleh pemilik modal/kebun.

[21] /Jjarah (Sewaan)

F RN # [
Gl @) Joas
Ini adalah satu fasal [berkenaan ijarah — akad sewaan atau upah]

_F a8 e o 52
L» e u)..x.a \.>| g

l?lwééz’féﬁeﬁwﬁ‘&&‘bﬁj

Setiap sesuatu yang boleh dimanfaatkan dengan berkekalan ainya,
harus untuk disewakan, apabila manfaat tersebut dapat dikadarkan
dengan salah satu daripada dua kaedah berikut: dengan (i) tempoh

atau (i) pekerjaan/ tugas.

(Jer 1 2528 ) Joar B D28 01N a5V Joanf ol 850

Dan akad [ijarah yang dilakukan] secara mutlak, menjadikan upahnya

perlu disegerakan, melainkan jika disyaratkan penangguhannya.
a5l gl iy Jli st ast o sa B s s

Dan jjarah tidak terbatal dengan kematian salah seorang pihak yang

berakad, dan ia terbatal dengan kerosakan barang sewaan.

w

e

Dan tidak ada daman (jaminan/tuntutan gantirugi) ke atas penyewa
atau pengambil upah melainkan dengan pengkhianatan.

*® & &

[22] Ja alah/ Ju ‘alab/ Ji ‘alah (Janji Hadiah)

(@ed /ey /i ) Juas

Ini adalah satu fasal [berkenaan ja‘alah atau ju‘alah atau ji‘alah —
hadiah yang dijanjikan bagi seseorang yang melakukan suatu

pekerjaan]

Ja ‘alah adalah diharuskan.

Dan ia adalah [merujuk kepada] seseorang yang mensyaratkan bagi
orang lain yang mengembalikan binatangnya yang hilang dengan satu
‘iwad (timbal balik/hadiah) yang diketahui.

1
-

D23 550 GUS SeEat G35 56
Apabila seseorang mengembalikannya (hartanya) kepadanya, maka
dia berhak untuk mendapatkan ‘iwad (timbal balik/hadiah) tersebut

[daripada pihak yang membuat janji atau meletakkan syarat hadiah

tersebut].

*® & &

[23] Muzara ah [dan Mukhabarah] (Perkongsian Hasil

Pertanian di antara Pengusaha dan Pemilik Tanah)

G5 25150 &) Joas

Ini adalah satu fasal [berkenaan muzdra‘ah dan mukhabarah:
muzara ‘ah - perkongsian usaha pertanian di antara ‘amil (pengusaha)
dan pemilik tanah, di mana hasilnya dibahagikan sesama mereka dan
benih dikeluarkan oleh pihak pemilik tanah; mukhdbarah - jika

benihnya daripadanya pihak ‘amil]

‘Jﬁé a3 e B slaa 1252 AT B335 g5 0 L3 J>J dI7 @é ‘w

Apabila seorang memberikan sebidang tanah [miliknya] kepada
seorang yang lain untuk dia mengusahakan tanamannya, dan dia
mensyaratkan baginya satu bahagian yang diketahui (ditentukan)
daripada hasilnya, maka ia tidak diharuskan [akan tetapi al-Nawawi
dan Ibnu al-Mundzir berpandangan kedua-dua muzara‘ah dan

mukhabarah diharuskan].

Akan tetapi sekiranya dia menyewakannya kepadanya dengan
[bayaran] emas atau perak atau mensyaratkan baginya suatu
makanan yang diketahui pada tanggungjawabnya (dzimmahnya),
maka ia adalah harus.

*® & &

[24] /hya’ al-Mawat (Mengusahakan Tanah Terbiar Tanpa
Pemilik)

(51 ] 3) o

Ini adalah satu fasal [berkenaan ihya’ al-mawat — mengusahakan

tanah terbiar yang tidak mempunyai pemilik]

/

Menghidupkan (mengusahakan) tanah-tanah yang mawat itu

diharuskan dengan dua syarat:

I.  Orang yang menghidupkan tanah tersebut ialah seorang Muslim;
dan
ii. Kawasan tanah tersebut adalah kawasan bebas yang tidak

dimiliki oleh mana-mana orang Muslim.

E’“

Dan kaedah ihya’ (menghidupkan) bagi tanah mawat tersebut adalah
berdasarkan kepada adat kebiasaan bagi pembangunan/penggunaan

tanah yang dimiliki [seumpamanya].

*® & &

[25] Badz/ al-Ma’ (Pemberian Air)

Dan pemberian air itu adalah wajib apabila memenuhi tiga syarat:

I.  Air tersebut melebihi keperluan (pemilik)nya; dan
li.  Airtersebut diperlukan oleh orang lain untuk dirinya atau haiwan/
ternakannya; dan
lii.  Air tersebut adalah dari sumber air yang berterusan keluarnya

[seperti] telaga atau mata air.

*® & &

[26] Waqf(Tabarru® Barang Yang Kekal Secara Kekal)

(i 3) Juab

Ini adalah satu fasal [berkenaan waqf (wakaf) — tabarru* barang yang

kekal ainnya secara kekal]

~

Wakaf adalah harus dengan tiga syarat:

1. la adalah daripada suatu harta yang boleh dimanfaatkan dengan
berkekalan ainnya; dan

2. la diberikan (dimaksudkan) kepada (penerima) asal yang wujud
(sewaktu akad wakaf dilaksanakan) dan furu’ yang tidak akan
terputus; dan

3. la bukan bertujuan untuk sesuatu yang diharamkan.

i 0% w07 0% 1 2

Dan ia mestilah berpandukan dengan perkara yang telah disyaratkan
oleh pewakaf: sama ada dari sudut mengkehadapankan [sebahagian
pihak], atau melewatkan [sebahagian mereka], atau menyamakan

[mereka] atau melebihkan [sebahagian mereka].

*® & &

[27] Hibah (Pemberian Tanpa Timbal Balik)
../o . * o 7
(&4 (3) Juad
Ini adalah satu fasal [berkenaan hibah — pemberian tanpa timbal balik]
AN F A P J.S 5
Setiap perkara yang harus dijual, maka harus diberikan sebagai hibah.
oAl V) b 56

Dan akad hibah tidak akan menjadi |dzim melainkan dengan

penerimaan (/serahan) fizikal.

Apabila pihak penerima telah menerima barang hibah secara fizikal,
maka pihak pemberi hibah tidak boleh merujuk semula (menarik)
pemberian hibah tersebut melainkan sekiranya dia adalah seorang

bapa [atau ke atas kepada penerima hibah].

Dan sekiranya dia memberi ‘'umréa atau memberi secara rugba, maka
barang tersebut adalah milik penerima ‘umra atau rugba tersebut dan

pewarisnya selepas kewafatannya.

*® & &

[28] Luqgatah/ Lugtah (Barang Yang Hilang dan Dijumpai)

:((alal) /) il ) Joas

Ini adalah satu fasal [berkenaan lugafah atau lugfah — barang yang

hilang dan dijumpai oleh bukan pemiliknya]
g5 TR 5 b T ege o (el ) 2R 355 515

Apabila didapati sesuatu lugafah/ lugfah di bumi/kawasan yang tidak
dimiliki oleh sesiapa atau jalan, maka seseorang itu boleh
mengambilnya  [sebagai amanah] atau meninggalkannya/

mengabaikannya.

N pGall 50 i 5 D80 elgs 5 1e J3T RIETS
Dan [hukum] mengambilnya adalah lebih diutamakan berbanding
meninggalkannya/ mengabaikannya sekiranya dia mempunyai

kepercayaan bahawa dia mampu melaksanakan amanahnya.

Dan apabila dia mengambilnya, wajib ke atasnya untuk mengetahui

enam perkara [berkenaan lugatah tersebut]:

Bekasnya
Penutupnya
Ikatannya
Jenisnya

Bilangannya

o a0 bk w0 NP

Berat timbangannya.

Dan dia perlu menjaganya di tempat penjagaan bagi barang

seumpamanya.

Kemudian, jika dia ingin mendapatkan hak milik ke atasnya (lugafah
tersebut), hendaklah dia mentakrifkan (/membuat pengumuman atau
iklan berkenaan) lugafah tersebut selama setahun di pintu-pintu masjid

dan di tempat di mana dia menemuinya.

Sekiranya dia masih tidak menemui pemiliknya, maka dia boleh
memilikinya dengan syarat daman (jaminan gantirugi kepada

pemiliknya sekiranya dia ditemui kemudian).

28.1 [Empat Jenis Lugatah]
ol g L3l

Lugafah itu terbahagi kepada empat jenis:

e Pertama: Sesuatu barang yang kekal, maka begitulah hukumnya
[seperti yang dinyatakan sebelum ini].

Kedua: Sesuatu barang yang tidak kekal seperti makanan yang
basah. Maka dia mempunyai pilihan sama ada untuk
memakannya dan menjamin nilainya; atau menjualnya dan
menyimpan duit hasil jualan tersebut [sebagai amanah dan

diberikan kepada pemiliknya apabila dijumpai].

Ketiga: Sesuatu yang kekal dengan penjagaan seperti tamar
basah, maka dia boleh melakukan maslahah dengan menjualnya
dan menyimpan duit hasil jualannya; atau dia mengeringkannya
[menjadi tamar kering] dan menyimpannya [sebagai amanah dan

diberikan kepada pemiliknya apabila dijumpai].

Keempat: Sesuatu yang perlu kepada kos/belanja penjagaannya
seperti haiwan.
Dan haiwan ini pula terbahagi kepada dua:
[1] Haiwan yang tidak dapat menjaga dirinya sendiri, maka dia
mempunyai pilihan sama ada dia:
o Memakan haiwan tersebut dan menjamin nilainya; atau
o Membiarkannya  hidup  dan menanggung kos
perbelanjaannya secara sukarela [sebagai amanah]; atau
o Menjualnya dan menyimpan duit hasil jualannya [sebagai

amanabh|.

[2] Haiwan yang dapat menjaga dirinya sendiri:

o Sekiranya dia menjumpainya di kawasan lapang tidak
berpenghuni, maka hendaklah dia membiarkannya.
o Dan sekiranya dia menjumpainya di kawasan berpenghuni,
maka dia diberi pilihan dengan tiga pilihan tersebut:
» Memakan haiwan tersebut dan menjamin nilainya;
atau
= Membiarkannya hidup dan menanggung kos
perbelanjaannya secara sukarela [sebagai amanah];
atau
= Menjualnya dan menyimpan duit hasil jualannya

[sebagai amanah].

*® & &

[29] Laqit (Bayi Yang Dijumpai)

(el 3) Joab

Ini adalah satu fasal [berkenaan laqgit — bayi yang dibuang atau

ditinggalkan dan tidak diketahui penjaganya, begitu juga orang gila]
HUSH e T3 43685 ii;;;:.x,u cd.ujaﬂ «a,u,u.x}j 1315

Apabila seorang bayi kecil dijjumpai di tepi jalan, maka hukum
mengambilnya, mendidiknya serta menjaganya adalah wajib secara

fardu kifayah.

Dan tidak dibenarkan penjagaan bayi tersebut melainkan bagi orang

yang bersifat amanah.

Jika terdapat harta bersama bayi yang dijumpai tersebut, maka pihak
berkuasa perlulah membelanjakan nafkah baginya daripada harta

tersebut.

Jika tiada harta bersama bayi tersebut, maka nafkahnya perlu
ditanggung oleh pihak Baitulmal [sekiranya tidak ada harta am yang

dikhususkan untuk laqit sepertinya].

*® & &

[30] Wadiah (Barang Simpanan/ Jagaan)

(a3l &) Joab

Ini adalah satu fasal [berkenaan wadi‘ah — barang yang diamanahkan
oleh pemiliknya (mddi’) untuk dijaga dan disimpan oleh pihak lain
(wadr)]

f{ /5 i‘l/ /° -
AP Y

Wadrah itu adalah satu amanah [dan pemegangnya dikira sebagai

amin.

Disunatkan  penerimaannya bagi sesiapa yang mampu

melaksanakannya dengan amanabh.

Dan dia tidak dipertanggungjawabkan atas mana-mana
kerugian/kerosakan [pada barang wadi ah] melainkan kerana khianat

[*atau cuai].

‘&’j_l“_lsl»;-’)ddw&’j‘_ﬂd

Kata-kata (dakwaan) pemegang wadi'ah diterima apabila dia
menyatakan bahawa dia telah memulangkannya kepada pemberi
wadr ah.

oz £ o

glts 55 G Lgha Of o125

71



Pemegang wadi'ah mestilah menjaga barang wadi'ah tersebut

ditempat jagaan [yang sesuai bagi barang] seumpamanya.

- 4 oz .  Lof- ,./°{° coqre P ot 4 (K-

Apabila pemegang wadi‘ah diminta untuk memulangkan barang
wadi'ah tersebut, tetapi dia tidak memulangkannya walaupun dia
mampu berbuat demikian sehingga barang wadi‘ah tersebut rosak,

maka pemegang wadri ah itu perlulah menanggung ganti ruginya.

*® & &

MATAN ABI SHUJA': KITAB PERTANDINGAN DAN

MEMANAH

A5 G s
Kitab Pertandingan dan Lontaran Panah*

*® & &

[1] [Pertandingan]

Dan pertandingan berlumba dengan menunggang haiwan [tertentu]
dan melontar anak-anak panah adalah sah; sekiranya jarak [di antara
tempat dan tujuan panahan] diketahui dan kaedah melontar

(memanah) juga diketahui.
[2] ['lwad Pertandingan]

ARSI PR P A S b P A Eecs (RES PV [
Dan [pertandingan itu sah] [sekiranya] hadiah (‘iwad) pertandingan itu
dikeluarkan oleh salah seorang daripada dua pihak yang bertanding:
sekiranya dia memenangi pertandingan tersebut, maka dia mengambil
semula hadiahnya itu kembali; dan sekiranya dia dikalahkan, maka
pihak lawannya itu yang akan mengambil hadiah tersebut menjadi

miliknya.

Dan sekiranya kedua-dua mereka mengeluarkan hadiah tersebut
bersama, maka ia adalah tidak harus (tidak dibenarkan), melainkan
sekiranya mereka berdua memasukkan seorang muhallil (pihak ketiga)
di antara mereka berdua [untuk bertanding bersama mereka]:
sekiranya dia mendahului mereka berdua, maka dia berhak mengambil
hadiah tersebut. Dan sekiranya dia dikalahkan oleh mereka, maka dia

tidak menanggung sebarang kerugian.

*® & &

*Kitab pertandingan dan memanah juga dimasukkan di dalam buku ini
kerana pertandingan komersial pada hari ini juga dibincangkan di

dalam topik Figh Muamalat.

Selesai terjemahan.

Semoga Allah menerimanya dan memaafkan segala kecuaian dan

kesalahan yang berlaku dalam menyiapkan penulisan ini.

Dr. Abdullaah Jalil,

Nilai Negeri Sembilan.

DOA PENUTUP MAJLIS ILMU

Gl & Gl G0

[1] Wahai Tuhan kami, kami mengiktiraf (/mengakui) & bahawa

sesungguhnya kami telah melakukan dosa.

[2] Dan sesungguhnya kami telah melampaui [batasan] & [dan] kami

begitu hampir dengan [api neraka] yang marak menjulang.

ot o X

[3] Maka kurniakanlah taubat kepada kami (/terimalah taubat kami) &
[yang dengannya] Engkau membasuh (/memaafkan) tiap-tiap dosa

[yang kami lakukan].

ey 9';/ 155 G

[4] Dan tutupkanlah keaiban-keaiban kami & dan amankanlah kami

dari segala ketakutan [di dunia dan akhirat].

Cos sl 325 &5 RUARTH

[5] Dan ampunkanlah ibu bapa kami & wahai Tuhan kami, juga buat

anak-anak kami;

[6] Dan ahli keluarga [kami] serta saudara mara [kami] & dan seluruh

teman rapat [kami];

[7] Dan setiap orang yang kami cintai # dan jiran [kami] serta sahabat

[kami];

ol S35 & Geadi 1

[8] Dan buat seluruh para muslimin & wahai Tuhanku, terimalah dan

dengarkanlah (/perkenankanlah) [doaku ini];

[9] [Perkenankanlah doa ini] semata-mata dengan limpah kurnia dan
kemurahan (/keluasan) pemberian [daripada-Mu] & dan bukanlah
dengan (/berdasarkan) [kelayakan] usaha (/amalan) kami [yang penuh

kekurangan].

[10] [Dan perkenankanlah doa ini] dengan [kemuliaan] [Nabi

Muhammad ] al-Mustafa & maka [dengan ini] kami akan mendapat
setiap permintaan [kami] [lantaran kami bertawassul dengan Baginda

# di dalam doa kami].

[11] Berselawatlah dan kurniakanlah kesejahteraan, wahai Tuhanku,
& ke atas Baginda # dengan sebanyak bilangan biji-bijian [yang tidak
diketahui bilangannya melainkan oleh-Muy;

[12] Juga buat ahli keluarga Baginda # dan para sahabat Baginda #
& sebanyak air hujan yang diturunkan awan [yang tidak diketahui

kadarnya melainkan oleh-Muy;

[13] Dan segala pujian hanyalah bagi [Allah] Tuhan yang berhak

disembah @& di permulaan dan pengakhiran [segala-galanya].

Rujukan (teks arab): “Bekal Akhirat’ oleh al-Shaykh Ahmad Fahmi
Zamzam al-Banjari al-Nadw1 al-Maliki. [Dengan ijazah daripada
beliaul].

ABI SHUJA’

Pengajian ilmu figh muamalat adalah salah satu tuntutan fardu ain yang perlu
dilakukan oleh semua umat Islam yang mukallaf (baligh dan berakal). llmu figh
muamalat ini dapat membimbing umat Islam melakukan urusniaga melalui akad-akad
muamalat dan mengetahui hak serta tanggungjawab berkaitan akad-akad tersebut.

Buku ini merupakan teriemahan bagi bahagian Muamalat dari Matan AbT Shuja‘ -
sebuah matan asas figh yang sangat masyhur di dalam mazhab Shafie. Modul ini
disediakan bagi membantu pengajian Figh Muamalat berteraskan ilmu turath mazhab
Shafie dengan mengekalkan teks asalnya.

Semoga ia memberi manfaat kepada para pelajar khususnya dan masyarakat secara
umum.

